
L’OREAL THROUGH GILLETTE - 17

Avevo liggiuto ca Ronald Perelman aveva tentato cchit ’e 'na vota
‘e se piglia Gillette cu 'na scalata ostile, ma zi’ Warren 'aveva
sempe fermato, e Perelman, arraggiato cchiti che maje, faceva
ammuina ma cuntinuava a fa chello ca faceva sempe — rompere ’e
scatole a tutte 1l’ate.

Me chiammaje ’a direzione generale e Revlon Italia — ’o direttore
vennite lloro me vuleva ‘ncuntra a Catania. 'O dicette a patemo, e
isso dicette: “Certo, hé ’a ghi. E n’occasione pe sapé si o mercato te
da valore, e che te proponeno e che t'offreno — ma nun fa lIl’errore
’e decidere cu ’o core. Portatella a casa, penzace buono, e sulo
doppo da 'na risposta.”

Arrivaje puntuale chillu viernari ’a matina, ’e 10:30, Hotel Jolly,
Catania. E trasenno dint”a hall — a chi me 'ncontro? ’O mio Area
Manager ’e Gillette, ca, vedennome, resta ’e stucco e dice: “Ma che
diavolo faje cca — nun avisse ’a sta 'ncopp”a zona toja?”

“Me so’ pigliato nu juorno ’e permesso. 'O vide dint”o rapporto ‘e
ogne mese ca t’aggio mannato quatto semmane fa, cu proprio stu
juorno segnato.”

“E allora che faje cca?”

“E be’, sto sulo cca pe ncuntra a quaccheduno. Me vo canoscere —
spero ca € almeno 'na femmena, accussi ’a pazziella cuntinua” — e,
senza vulerlo, II'istinto mio ce 'nzertaje, pecché a l'appuntamento
truvaje n'ommo, ma assaje femminile, troppo.

’O culloquio durava sette minute. Appena se facette 'mpiede pe se
veni a assetta vicino a me, capette ca ll'intenziune nun erano
commerciale — ma i’ nun aggio maje dato spazio a nu nemico, né
d”a fatica né d”a vita.

Turnaje a casa e purtaje a patemo a se piglia nu gelato, 'ncopp”o
chilometro cchit bello d’Ttalia — almeno accussi diceno d”’o
lungomare nuosto ’e Reggio Calabria. M’addimannaje comme era
ghiuta, e i’ lle dicette ca Il'offerta nun valeva nisciuna attenzione, e
ca doppo avé ringraziato, avevo ditto e no e me n’ero ghiuto.

Nun aggio maje cuntato ‘e dettaglie o ’e particulare — chesto me

I’ha 'mparato mammema, Gillette. E essa nun ha sbagliato maje.

